
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

ՊԱՐՈՆ Դ. ՍԱՐԳՍՅԱՆԻՆ
Հարգելի պարոն Սարգսյան

Ի կատարումն ՀՀ վարչապետի 16.05.2011թ. թիվ 02/23.11/7793-11 հանձնարարականի՝ <<Գույք օտարելու թույլտվության մասին>> ՀՀ կառավարության որոշման նախագծի վերաբերյալ հայտնում եմ հետևյալը.

Հիմնարկներին ամրացված հիմնական միջոցների օտարումը ՀՀ կառավարության 2003թ. հունիսի 13-ի թիվ 882 որոշմանը համապատասխան իրականացնելու համար առաջարկում եմ՝ 

1. Նախագծի 1-ին և 2-րդ կետերում նշել, թե համապատասխան հավելվածներով աճուրդով օտարման ներկայացվող գույք/եր/ը օտարվելու է որպես գույքի մեկ միավոր, թե որպես առանձին գույքի տարրեր: Իսկ համապատասխան հավելվածներում անհրաժեշտ է ավելացնել գույք/եր/ի մեկնարկային գինը:

2. Հանել նախագծի 3-րդ կետը: 

3. Համաձայն <<Հայաստանի Հանրապետության բյուջետային համակարգի մասին>> ՀՀ օրենքի 17-րդ հոդվածի 5-րդ կետի ե) ենթակետի՝ պետական բյուջեի եկամուտների աղբյուրների թվին են դասվում պետության սեփականություն համարվող, ինչպես նաև տիրազուրկ, ժառանգության իրավունքով, ֆիզիկական և իրավաբանական անձանցից նվիրատվության կարգով պետությանը որպես սեփականություն անցած՝ հիմնական միջոց կամ ոչ նյութական ակտիվ չհանդիսացող գույքի օտարումից եկամուտները, ուստի աճուրդով օտարման ներկայացված գույքի օտարումից ստացված գումարները պետք է ուղղվեն ՀՀ պետական բյուջե, հետևաբար, խմբագրման կարիք ունի նախագծի 5-րդ կետի ա) ենթակետը: 

4. Նախագծի 5-րդ կետի բ) ենթակետը հանել, ավելացնել նոր կետ հետևյալ բովանդակությամբ.

<<Հայաստանի Հանրապետության կառավարությանն առընթեր պետական գույքի կառավարման վարչության պետին՝ աճուրդի հաղթողի կողմից (այսուհետ` գնորդ) առաջարկված գնի, ինչպես նաև գույքի արժեքի որոշման համար նախատեսված համաձայն հավելվածի գումարի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել օտարման պայմանագիր, դրանում նախատեսելով, որ գնորդը պարտավոր է իր միջոցների հաշվին վճարել գործարքի համար ՀՀ օրենսդրությամբ սահմանված գումարներն ու տուրքերը>>: 

Միաժամանակ առաջարկում ենք շարժական միջոցների օտարման պարագայում հաշվի առնել ՙՙՕտարման որոշման վերաբերյալ եզրակացություն տալու  սկզբունքները սահմանելու մասինՙՙ ՀՀ ֆինանսների և էկոնոմիկայի նախարարի  և ՀՀ ԿԱ ՊԳԿ վարչության համատեղ հրամանի 1-ին կետի բ) ենթակետի պահանջները։
Կ. ԿԻՐԱԿՈՍՅԱՆ

 Պետ. գույք. կառ.

  քաղ. մշակ. բաժին

      հեռ. 52-39-50

Կատ.Ն. Մուրազյան
Հայաստանի Հանրապետություն, Երևան, 375010, Տիգրան Մեծի 4

